
Ei hamcan: 
Ysgogi eglwysi i lunio prosiectau newydd, dychmygus a chreadigol fydd yn eu galluogi i weithio mewn dulliau ymarferol mewn cenhadaeth fentrus ac arloesol yn eu cymunedau a’u hardaloedd.

Y grant sydd ar gael:
Mae’r Undeb yn cynnig nawdd o hyd at £20,000 y flwyddyn, hyd at dair blynedd, i eglwysi y mae eu ceisiadau’n cwrdd ag amodau’r rhaglen. 

Yr amodau:
Rhaid i’r eglwysi fod yn aelodau llawn o’r Undeb.
Bydd hi’n ofynnol gweld copïau o adroddiadau ariannol yr eglwysi dros y ddwy flynedd flaenorol gydag unrhyw gais.
Disgwylir gweld cofnod o benderfyniad y cwrdd eglwys i weithredu’r rhaglen ac ymrwymo iddi. 
Ni all eglwysi ymgeisio am nawdd i fwy nag un prosiect ar y tro.
Nid bwriad y cynllun hwn yw cwrdd â diffygion ariannol unrhyw weithgaredd cyfredol o fewn yr eglwys.
Er nad ffynhonnell nawdd ar gyfer cynnal a chadw adeiladau nac at brynu offer yn benodol yw’r grant hwn, y mae modd defnyddio’r nawdd i addasu adeilad neu brynu offer ar yr amod bod hynny’n rhan hanfodol o’r prosiect.
Disgwylir bod camau’n cael eu cymryd i sicrhau cynaladwyedd y prosiect y tu hwnt i’r cyfnod ariannu. Dylai hyn fod yn rhan o’r cais grant. 
[Ar ddiwedd cyfnod y prosiect cyntaf, os y bernir fod y cynllun wedi llwyddo, mae modd cynnig am grant arall er mwyn parhau â gwaith y prosiect, cyn belled â bod yr ail gais hwnnw’n dangos datblygiad neu gynnydd o’r hyn oedd yn y prosiect gwreiddiol. ]



Dyfarnu:
Nid oes dyddiad cau ar gyfer cyflwyno cais, felly, ar ôl i’r cais gael ei anfon, bydd y Pwyllgor Cyllid yn trefnu cyfarfod rhithiol cyn gynted ag y bo’n bosibl er mwyn trafod y cais. 
Bydd gofyn i gynrychiolydd ar ran yr eglwys fod yn y cyfarfod hwnnw er mwyn iddynt roi cyflwyniad am y cais – amlinelliad a bwriadau – ar lafar, ac er mwyn gallu ateb unrhyw gwestiynau posibl allai godi gan y Pwyllgor Cyllid. 
Caiff y ceisiadau eu pendefynu a’u dyfarnu gan y Pwyllgor Cyllid cyn gynted ag y bo modd yn dilyn cyflwyno unrhyw gais. Yn dilyn hynny, bydd yr Ysgrifennydd Cyffredinol yn rhoi gwybod i’r ymgeiswyr am y penderfyniad cyn gynted ag y bo modd drwy lythyr.
Saif pob dyfarniad ar sail y cais gwreiddiol ac ni ddylid newid hwnnw mewn unrhyw ffordd heb ganiatâd y panel dyfarnu ymlaen llaw.
Caiff y nawdd ei ddosbarthu’n flynyddol, yn amodol ar dderbyn adroddiad cynnydd llawn yn nodi gweithgaredd, datblygiad a chynaladwyedd y prosiect. (Mae ffurflen Adroddiad Cynnydd ar gael i’w llenwi.)

